
Aningaasaqarnermut Naalakkersuisoq 

Aningaasaqarnermut Akileraartarnermullu Ataatsimiititaliap pingasunngornermi 

ulloq 16. september 2020-mi aalajangiineranik Naalakkersuisunut ilisimatitsineq. 

 

Pisortani Digitalimik Allakkerinerup atulersinneqarnissaanut attaveqaqatigiinnermi 

immikkut suliniummut aningaasanik immikkoortitsinissamut ilassutitut aningaasa-

liinissamut qinnuteqaat. – Suliaq nr. 01.31.06/20 – 00903.  

 

”Naalakkersuisut inassutigaat, 

una Konto pingaarneq 20.11.50 Ingerlatsinermi sillimmatit aningaasaliissut 680.000 

koruunimik annikillisinneqassasoq 

una Konto pingaarneq 40.98.02 Nuna tamakkerlugu digitalinngortitsinissamut periusis-

siap atuutsilernermut 680.000 koruuninik amerlineqassasoq.” 

 

Aningaasaqarnermut Akileraartarnermullu Ataatsimiititaliap oqaaseqaatai apeqqu-

taalu: 

Pisortani Digitalimik Allakkerinerup atulersinneqarnissaanut attaveqaqatigiinnermi immik-

kut suliniummut aningaasanik maanna immikkoortitsisoqalerneranut, tassungalu ilanngul-

lugu aaqqissuussinermut tassunga ilaatitaannginnissamut inuit periarfissaqalernerannut, 

Naalakkersuisut Aningaasaqarnermut Akileraartarnermullu Ataatsimiititaliap qujaffigai. 

 

Aningaasartuutaanerusussatut naatsorsuutigineqartut ilaattut ilaatigut taaneqarput inuit 

marluk kommuninut sisamanut angalanerannut aningaasartuutit 100.000,-it. Tamanna nunat-

sinni kommunit tallimaasut ilaasa ataatsip attaveqaqatigiinnermi immikkut suliniuteqarfi-

gineqannginnissaatut paasineqassanersoq paasissutissiissutigineqassasoq ataatsimiititaliamit 

kissaatigineqarpoq. 

 

Kiisalu konto pingaarnermut 40.98.02 oqaasertaliussaq naapertorlugu aningaasartuutaane-

russutaasinnaasut aningaasat ukiuannut tullermut nuunneqarsinnaanerannut periarfissaq 

ataatsimiititaliamit Naalakkersuisunut eqqaasitsissutigineqassaaq.  

 

Aningaasaqarnermut Akileraartarnermullu Ataatsimiititaliap aalajangiinera 

Siuliani allassimasutut oqaaseqaateqarluni Naalakkersuisut inassuteqaataat Aningaasaqar-

nermut Akileraartarnermullu Ataatsimiititaliamit akuersissutigineqarput. 

 

Ulloq: 16. september 2020 

J.nr.:   01.31.06/20-00903 

Aningaasaqarnermut Akileraartarnermullu Ataatsimiititaliap siulittaasua 


